ኣሰየ ኣሰና ንበል

ኣታ ሓላል ህዝቢ 

ወዲ ሓላል መሬት

ለዋህ ልቢ

ኣሰየ ኣሰና በል

ሓጐስካ ይኮመር ይቖለል

ብናይ  ትማሊ ሓጎስ እንዳተስራሰርና

ኣብ በይጅንዉን'ዶ ቅያ ሰሪሑ ሓውና

እንታይ ግድኹም ደቂ ኤረ

ንኺድ ጥራይ.......

ንሕለፎም  ንዝለሎም ትም'ልና

ዘይ ዘበና'ዩ ግዜና

እነሆ'ዶ እቲ ብርሃን ኣብ ቅድሜና

እቶም መንእስያት......

ኣብ ሽግለታ ተተወጥሑ የምሕረሎም

እንተጐየዩ  ሽኮ እግሮም

ኣብ ኲዕሶ'ውን ምዝጉብዩ ዝንኦም

ነዊሕ ኣይኮነን ንኹሉ ክንመንጥሎም።

ከም ህዝቢ እንታይ ይጎድለና

ምዕሩግ እንድዩ 'ቲባህልና

እንተዂደድና የምሕረልና

እንተመጎትና ወትሩ ምስረታዕና

እንተወፈርና ንኣቱ ኣድሚዕና

እሞ

ገና እዚ ደኣ ዘይመጀመርታ'ዩ

ዓቕሚ መንእሰያትና እንተተበርቢሩ

ክንድንጽዋ ዓለም ከገርማዩ

ድቅስ ኢልካ ትንስእ እንዳእሉ።

እነሆ'ንዶ ምልክቱ ጀማሚሩ 

ለካ ነዚ ፈሊጦም'ዮም

እቲ ኩሉ ሆይሆይታ

ሕልኽልኽ ዝብሉ ኣብ እግርና

ክንድይ ጽዒሮም ክሓልኩና

ዘኽቲምና ቀባሕባሕ ክንብል 

ከም ንሓዘንተኛ ጸሊም መንዲል 

ተዓምጺጽና ከነስተማሰል

ሓሶት ፈብሪኾም እገዳ

መንእሰይና ኣጓሪቶም ከጽንቱና

ንሕና

ኣድብዮም ከለዉስ ርዒሞም መሲሉና

መገድና ኣጣጥሕና ኢልና

ገለና ብገርህና ገለና ደቂስና

መንገዲ ሰላም ኣሎ እንዳበልና

ሓሊሞም እሾኽ ክዘርእሉ

መታን ቀሲና ከይንመላለሰሉ

ግን

ኣሻቦም ድኣ ረሲዐሞ

ግደፍ'ዲ ንእሾኽ

ብወረጦ ተነቒሳ ትወጽእ 

ንፈንጂ'ኳ ጥሒስና  ከምንሓልፍ

ምስሓዝና......

               ጀሚርናን ዘይንገድፍ

ንዓወት ወትሩ ከምንትስፎ

እቲ ንደልዮ ከምንጭብጦ

ከምንበጽሖ .....

እቲ ንብህጎ 'ቲንሃርፎ

ከምንትግብሮ 'ቲንሓልሞ

እቲ ራኢና ከምነዕወቶ

ዓወት ንሓፋሽ

መኮነን ዓንተራይ

